
GʻOʻZANING OʻSISH DAVRINI KONVALYUTSION NEYRON TARMOGʻINI 

QOʻLLASH ORQALI NAZORAT QILISH 

 

M.X.Hakimova-Qarshi davlat universiteti 

 

Annotatsiya: Ushbu maqolada g‘o‘za navlarini yetishtirishda o‘sish va rivojlanish 

davrlarini kuzatish va uning holatidagi o‘zgarishini o‘rganish orqali kasallik va 

zararkunandalarga qarshi kurashishni ilmiy asoslash va iqtisodiy samaradorligini oshirish, 

g‘o‘zani rivojlanishini nazorat qiladigan konvalyutsion neyron tarmog‘ini maxsus tizimlarini 

ishlab chiqish haqida bayon etilgan. 

Kalit so‘zlar: G‘o‘za, nav, kasallik, zararkunanda, hosildorlik, tola sifati, konvalyutsion 

neyron tarmoq, iqtisodiy samaradorlik 

Аннотация: В данной статье приведены сведения о разработка специальных систем 

конвалюционних нейронных сетей, управляющих развитием хлопчатника, для повышения 

научной оправдание и экономической эффективности борьбы с болезнями и вредителями 

путем наблюдения за циклами роста и развития и изучения изменений его состояния в 

условиях выращивание сортов хлопка. 

Ключевые слова: хлопчатника, сорт, болезнь, вредитель, урожайность, качества 

волокна, конвалюционних нейронных сетей, экономическая эффективность. 

Abstract: This article provides information on the development of special systems of 

convolutional neural networks that control the development of cotton, to improve the scientific 

validity and economic efficiency of disease and pest control by monitoring the cycles of growth 

and development and studying changes in its condition in the conditions of growing cotton 

varieties. 

Key words: cotton, variety, disease, pest, yield, fiber quality, convolutional neural 

networks, economic efficiency. 

 

O‘zbekiston Respublikasi Prezidentining «Raqamli O‘zbekiston — 2030» strategiyasini 

tasdiqlash va uni samarali amalga oshirish chora-tadbirlari to‘g‘risida» 2020 yil 5 oktabrdagi PF-

6079-son Farmoni hamda «Raqamli iqtisodiyot va elektron hukumatni keng joriy etish chora-

tadbirlari to‘g‘risida» 2020 yil 28 apreldagi PQ-4699-son qaroriga muvofiq, shuningdek, qishloq 

va suv xo‘jaligida raqamli va geoaxborot texnologiyalaridan foydalanish samaradorligini 

oshirish maqsadida Vazirlar Mahkamasi qaroridagi strategiyasida «Aqlli qishloq xo‘jaligi» 

texnologiyalarini rivojlantirish, qishloq xo‘jaligi yerlaridan foydalanishda raqamli va geoaxborot 

texnologiyalarini joriy etish, zamonaviy kompyuter texnologiyalarini tatbiq etish orqali suv 

resurslarini boshqarish va undan foydalanish. Aqlli dala» raqamli texnologiyalarini joriy etish, 

tuproq, atrof-muhit va o‘simliklar to‘g‘risidagi ma’lumotlarni tahlil qilish va tizimli qo‘llash 

orqali qishloq xo‘jaligi mahsulotlari hajmining barqaror o‘sishini ta’minlash. «Aqlli dala» 

yo‘nalishidagi texnologik yechimlarni joriy etish orqali o‘simlik mahsulotlari ishlab chiqarish 

jarayonlarini boshqarishning raqamli texnologiyalarini ishlab chiqish va monitoringini olib 

borish, ilmiy, ilmiy-texnik faoliyatni rivojlantirish bo‘yicha muhim vazifalar qo‘yilgan. 

Respublikamizda g‘o‘za navlarini yetishtirishda tabiiy va antropogen omillar ta’sirida 

g‘o‘zaning o‘sish va rivojlanish davrlarini kuzatish va uning holatidagi o‘zgarishini o‘rganish, 

baholash, zararkunandalari va kasalliklarini biologiyasini urganish orqali, ekinlarning fitosanitar 

holati, zararli organizmlar populyatsiyalarining fenologik, yosh va hududiy tarqalishi hamda 

rivojlanishini nazorat qilib qarshi kurashishning ilmiy asoslari ishlab chiqish natijasida iqtisodiy 

samaradorligini oshirishga xizmat qiladigan g‘o‘zani rivojlanishini nazorat qiladigan 

konvalyutsion neyron tarmog‘ini ishlab chiqish dolzarb masala hisoblanadi. 

Tadqiqotning maqsadi.  Respublikamizda g‘o‘za navlarini yetishtirishda o‘sish va 

rivojlanish davrlarini kuzatish va uning holatidagi o‘zgarishini o‘rganish, baholash, 

zararkunandalari va kasalliklarini biologiyasini o‘rganish orqali qarshi kurashishning ilmiy 

asoslash va iqtisodiy samaradorligi oshirish. G‘o‘zani rivojlanishini nazorat qiladigan 

konvalyutsion neyron tarmog‘ini maxsus tizimlari ishlab chiqish va ishlab chiqarishga joriy 

qilish. 

Tadqiqotning vazifalari quyidagilardan iborat: 

g‘o‘zani yetishtirish davrida zarar keltiradigan organizmlar zararkunandalari va 

kasalliklarni biologiyasini o‘rganish orqali, ekinlarning fitosanitar holati, zararli organizmlar 

populyatsiyalarining fenologik, yosh va hududiy tarqalishi va rivojlanishini nazorat qilib qarshi 

kurashishning ilmiy asoslari ishlab chiqiladi, iqtisodiy va ekologik samaradorligi aniqlash;  

paxta yetishtirishda fitomonitoring asoslarini yaratish va ularni joriy etish tizimi ishlab 

chiqish asosida g‘o‘zaning rivojlanish holatini bilish va tahlil qilishdan, rivojlanishdan 

chetlashish (orqada qolish) sabablarini aniqlashdan va agroekologik holatini yaxshilash 

texnologiyasi ishlab chiqish; 

g‘o‘zani rivojlanishini nazorat qiladigan konvalyutsion neyron tarmog‘ini qo‘llash orqali 

paxta yetishtirish xarajatlarini kamaytirish, muqobil darajaga olib kelish imkonini beradigan 

g‘o‘za yetishtirishning iqtisodiy samaradorligini oshiradigan agrotexnologiyalar ishlab chiqish. 

Tadqiqotning obyekti. Qashqadaryo viloyatining och tusli bo‘z tuproqlari, g‘o‘zaning 

rayonlashgan o‘rta tolali “Buxoro-8” va ingichka tolali “Marvarid” navlari, “Tandem” 

stimulyatori, “Indoksamektin” insektitsidi, “Zeroks” fungitsidi  olingan. 

Tadqiqotning predmeti. Qashqadaryo viloyatida rayonlashgan g‘o‘zaning o‘rta tolali 

Buxoro-8 va ingichka tolali Marvarid navlarining zararkunanda va kasalliklariga qarshi kurash, 

unib chiqishi, o‘sishi va rivojlanishi, barg sathi, fotosintetik potensiali, hosildorligi, paxtaning 

texnologik sifat ko‘rsatkichlari, iqtisodiy samaradorligini tadqiq qilish hisoblanadi. 

Tadqiqotning uslublari. Dala tajribalarini o‘tkazish, tajribani joylashtirish, fenologik 

kuzatishlar, biometrik o‘lchovlar, hosilni aniqlash, kasallik va zararkunandalarga qarshi kurash 

“Metodika agroximicheskix, agrofizicheskix i mikrobiologicheskix issledovaniy v polivnix 

xlopkovix rayonax” (1952), “Metodika Gosudarstvennogo sortoispitaniya selskoxozyaystvennix 

kultur” (1985, 1989), “Dala tajribalarini o‘tkazish uslublari” (2017) uslublari bo’yicha olib 

borildi. Matematik tahlillar Dospexov B.A. (1985) tomonidan ishlab chiqilgan uslublar asosida 

bajarildi. 

Тадқиқот натижалари. G‘o‘zaning rivojlanish fazalarining davomiyligi va o‘suv davri 

haroratga, tuproq va havo namligiga, navning biologik xususiyatlariga, ekish muddatlariga, 

madanli o‘g‘itlar meyorlariga, dalaning fitosanitar holatiga bog‘liq holda o‘zgaradi. 

O‘tkazilgan dala tajribalarimizda g‘o‘zaning o‘suv davri davomiyligi stimulyator, 

insektitsid va fungitsidlarni qo‘llashga bog‘liq holda o‘simlikning rivojlanishi dinamikasi 

o‘zgarib bordi (4.5-jadval).  

1-jadval. O‘suv davri davomiyligi.  

№ Tajriba 

variantlari 

Ekish - 

unib 

chiqish 

unib 

chiqish - 

chinbarg 

chinbarg- 

shonalash 

shonalash- 

gullash 

gullash- 

pishish 

O‘suv 

davri 

Buxoro-8 

1 Nazorat (st) 8 12 24 28 53 125 

2 Stimulyator 8 12 24 26 50 120 

3 Insektitsid 8 12 24 26 51 121 

4 Fungitsid 8 12 24 26 51 121 

5 Stimulyator+ 

Insektitsid+ 

Fungitsid 

8 12 24 25 50 119 

Marvarid 

1 Nazorat (st) 8 12 24 27 52 123 

2 Stimulyator 8 12 24 25 48 117 

3 Insektitsid 8 12 24 25 49 118 

4 Fungitsid 8 12 24 25 49 118 

5 Stimulyator+ 

Insektitsid+ 

Fungitsid 

8 12 24 25 47 116 

 
G‘o‘za chigitlari nam bilan yetarli ta’minlanganligi tufayli barcha variantlarda 8 kundan keyin bir 

tekis to‘liq unib chiqdi. Tajribada g‘o‘zaning unib chiqish - chinbarg chiqarish davri barcha tajriba 

variantlarida 12 kunni tashkil etdi. Chinbarg - shonalash davrida ham barcha tajriba variantlarida 24 kunni 

tashkil etdi. 

Shonalash - gullash davriga kelib nazorat paykalchalarda o‘simliklarning rivojlanishi 2 

kunga kechika boshladi. Hashoratlar va kasallikning ta’sirida pishish davrida ham shunday holat 

kuzatildi.  

G‘o‘zaning shonalash - gullash davrida o‘rta tolali Buxoro-8 navida nazorat variantda 28 

kunni, Tandem stimulyatori 0,5 l/ga qo‘llanganda 26 kunni, Indoksamektin insektitsidi 0,7 l/ga 

qo‘llangada 26 kunni, Zeroks fungitsidi 1,5 l/ga qo‘llanganda 26 kunni, Stimulyator+ 

Insektitsid+ Fungitsid birgalikda qo‘llangan variantda 25 kunni tashkil etdi. Gullash – pishish 

davriga kelib nazoratda 53 kun, Tandem stimulyatori 0,5 l/ga qo‘llanganda 50 kun, 

Indoksamektin insektitsidi 0,7 l/ga qo‘llanganda 51 kun, Zeroks fungitsidi 1,5 l/ga qo‘llanganda 

51 kun, Stimulyator+ Insektitsid+ Fungitsid birgalikda qo‘llanganda 50 kunni davom etishi 

aniqlandi. 

G‘o‘zaning o‘suv davri shonalash – gullash fazasida ingichka tolali Marvarid navida 

nazorat variantda 27 kunni, Tandem stimulyatori 0,5 l/ga qo‘llanganda 25 kunni, Indoksamektin 

insektitsidi 0,7 l/ga qo‘llangada 25 kunni, Zeroks fungitsidi 1,5 l/ga qo‘llanganda 25 kunni, 

Stimulyator+ Insektitsid+ Fungitsid birgalikda qo‘llangan variantda 25 kunni tashkil etdi. 

Gullash – pishish davriga kelib nazoratda 52 kun, Tandem stimulyatori 0,5 l/ga qo‘llanganda 48 

kun, Indoksamektin insektitsidi 0,7 l/ga qo‘llanganda 49 kun, Zeroks fungitsidi 1,5 l/ga 

qo‘llanganda 49 kun, Stimulyator+ Insektitsid+ Fungitsid birgalikda qo‘llanganda 47 kunni 

davom etishi aniqlandi. 

G‘o‘zaning o‘suv davri o‘rta tolali Buxoro-8 navida nazorat variantda 125 kunni tashkil 

etib, Tandem stimulyatori 0,5 l/ga qo‘llanganda 120 kunni, Indoksamektin insektitsidi 0,7 l/ga 

qo‘llangada 121 kunni, Zeroks fungitsidi 1,5 l/ga qo‘llanganda 121 kunni, Stimulyator+ 

Insektitsid+ Fungitsid birgalikda qo‘llangan variantda 119 kunni tashkil etdi. O‘suv davri 

ingichka tolali Marvarid navida nazorat variantda 123 kunni, Tandem stimulyatori 0,5 l/ga 

qo‘llanganda 117 kunni, Indoksamektin insektitsidi 0,7 l/ga qo‘llangada 118 kunni, Zeroks 

fungitsidi 1,5 l/ga qo‘llanganda 118 kunni, Stimulyator+ Insektitsid+ Fungitsid birgalikda 

qo‘llangan variantda 116 kunni tashkil etdi. 

Tajribada g‘o‘zaning rivojlanish davrlarining davomiyligi nazorat variantida 4-6 kunga 

kechikkan bo‘lsa, Tandem stimulyatori 0,5 l/ga qo‘llanganda 5-6 kunga, Indoksamektin 

insektitsidi 0,7 l/ga qo‘llangada 4-5 kunga, Zeroks fungitsidi 1,5 l/ga qo‘llanganda 4-5 kunga, 

Stimulyator+ Insektitsid+ Fungitsid birgalikda qo‘llangan variantda 6 kunga tezlashganligi 

aniqlandi. 

G‘o‘za dalalarida zararkunanda va kasalliklarga qarshi stimulyator, insektitsid, 

fungitsidlarni qo‘llash, dalaning fitosanitar holatini yaxshilab rivojlanish davrlarining o‘tishiga 

ham ijobiy ta’sir ko‘rsatdi.  

Shunday qilib Qashqadaryo viloyati sharoitida g‘o‘zaning o‘rta tolali Buxoro-8 navining 

o‘suv davri 119-125, ingichka tolali Marvarid navining o‘suv davri 116-123 kunni tashkil qildi. 

Stimulyator+ Insektitsid+ Fungitsid birgalikda qo‘llangan variantda 6 kunga tezlashtirdi. 

 

FOYDALANILGAN ADABIYOTLAR RO‘YXATI 

1. O‘zbekiston Respublikasi Prezidentining 2020 yil 5 oktabrdagi PF-6079-sonli «Raqamli 

O‘zbekiston — 2030» strategiyasini tasdiqlash va uni samarali amalga oshirish chora-tadbirlari 

to‘g‘risida»gi Farmoni. 



455 
 

2. O‘zbekiston Respublikasi Prezidentining 2020 yil 28 apreldagi PQ-4699-sonli 

«Raqamli iqtisodiyot va elektron hukumatni keng joriy etish chora-tadbirlari to‘g‘risida» qarori. 

3. Oripov R., Zeleniye promejutochniye kulturi v zemledelii Uzbekistana, ix vliyaniye na 

plodorodiye pochvi, urojaynost xlopchatnika i drugix kultur: Avtoreferat dok. -s.x. nauk: -Omsk. 

1983. -34 s. 

4. Samadov S.J., Ibragimov Z.A. O‘simliklarning o‘sishini boshqaruvchi preparatlarni 

qo‘llashning g‘o‘zani o‘sishi, rivojlanishi va hosildorligiga ta’siri // International Scientific 

Journal SCIENCE AND INNOVATION. Series D volume 1 issue 294-297 p. 

5. Chorshanbiyev N.E., Nabiyev S.M., Xamdullayev Sh.A., Matniyazova X.X., Usmanov 

R.M., Shovqiyev J.SH. Qurg‘oqchilik sharoitida ingichka tolali g‘o‘za tizmalari va navlarida 

qimmatli xo‘jalik belgilarining namoyon bo‘lishi // O‘zbekiston Agrar fani xabarnomasi, 2018, 

№4 (74), B.35-38 

6. Chorshanbiyev N.E., Hakimova M.X., Saydalov F.M. Ingichka tolali g‘o‘za navlarida 

hosildorlik elementlarini o‘rganish// Fan va innovatsiya. Xalkaro ilmiy konferensiya, Toshkent, 

2022 yil 20 oktabr, 164-165-betlar 

7. Qashqadaryo viloyatida ekilayotgan g‘o‘za navlarini yetishtirish agrotexnologiyasi. 

Tavsiyalar. PSUYEAITI. 2015. 30 b.  

8. Hasanov B.O., Hamrayev A.SH., Eshmatov O.T., Alimuhammedov S.N. va boshqalar. 

G‘o‘zani zarakunanda, kasalliklar va begona o‘tlardan himoya qilish. –T.: Universitet, 2002. - 

379 b. 
 

 

MULKDORLAR QATLAMI – YANGI O‘ZBEKISTON TARAQQIYOTINING 

IJTIMOIY-IQTISODIY ASOSI 

Annotatsiya: Maqolada Yangi O‘zbekiston sharoitida mulkdorlar qatlamining shakllanishi 

va uning mamlakat ijtimoiy-iqtisodiy taraqqiyotida tutgan o‘rni tahlil etiladi. Xususiy mulk 

huquqining himoya qilinishi, tadbirkorlik muhitining yaxshilanishi, kichik va o‘rta biznesning 

qo‘llab-quvvatlanishi orqali mustahkam mulkdorlar sinfini yuzaga keltirish Yangi O‘zbekiston 

strategiyasining muhim ustuvor yo‘nalishlaridan biri ekani ta’kidlanadi. 

Tayanch tushunchalar: Yangi O‘zbekiston, mulkdorlar  qatlami, tadbirkorlik muhiti, 

iqtisodiy erkinlik, taraqqiyot, strategiya, xususiy mulk. 

Аннотация: В статье анализируется формирование слоя собственников в условиях 

Нового Узбекистана и его роль в социально-экономическом развитии страны. 

Подчёркивается, что защита права частной собственности, улучшение 

предпринимательской среды, поддержка малого и среднего бизнеса являются важными 

приоритетными направлениями стратегии Нового Узбекистана по формированию 

устойчивого класса собственников. 

Ключевые слова: Новый Узбекистан, слой собственников, предпринимательская 

среда, экономическая свобода, развитие, стратегия, частная собственность. 

Annotation: The article analyzes the formation of the class of property owners in the 

context of New Uzbekistan and its role in the socio-economic development of the country. It 

emphasizes that the protection of private property rights, improvement of the business 

environment, and support for small and medium-sized enterprises are among the key strategic 

priorities of New Uzbekistan aimed at creating a stable class of property owners. 

